
					Старонка праверана
МАРЫЯ

Паэма

Радуйся, ты бо обновила еси зачатыя студно.

Акаф, пресв. богор., Ікос 10.



Надзеі, мыслі ўсе мае

Я на цябе, мой светлы раю,

На міласэрдзе на тваё,

Усё спадзеванне маё

На цябе, маці, пакладаю.

Святая сіла ўсіх святых!

Найначысцейшая, святая!

Малюся, плачу і рыдаю.

Зірні, прачыстая, на іх,

10 На тых акрадзеных, сляпых

Нявольнікаў. Падай ім сілу

Твайго мучаніка-сына,

Каб крыж-кайданы даняслі

Да саменькага канца-краю.

Праслаўленая! Я ўзываю,

Царыца неба і зямлі.

Пачуй іх стогны і пашлі

Канец шчаслівы, прасвятая!

А я, нязлоблівы, спяю,

20 Як працвітуць сядзібы, сёлы,

Псалмом і ціхім і вясёлым

Святую долечку тваю.

А зараз плач і болесць, слёзы

Душы убогае, — убогі,

Сваю я лепту падаю.

